
Script writer 剧作者 : 刘珈蔚、陈志权  

 
Synopsis 故事大纲 : 

 

故事简介 
 

 

恢复面授课堂在即，同学们因为各种原因，担忧复课来临。有见及此，老师特意邀请同学提

早回校帮忙完成学校的壁画，为适应复课作准备。正当大家怀着各种心思完成任务时，一不小 

心，阿朗撞跌颜料，使壁画大受破坏，大家担心壁画破坏被罚，互相指责。究竟他们能否顺利在

限期之前完成壁画呢？ 

第一场 Zoom 堂多乐趣  

（音乐入，同学开始上 ZOOM 堂。） 

 

Song 1 Zoom 堂多乐趣 

作曲、作词、编曲：刘珈蔚 

 

Zoom 堂 Zoom 堂 Zoom 堂（妈妈：上堂喇！） 

Zoom 堂 Zoom 堂 Zoom 堂（爸爸：快啲开电脑啦！） 

 

女仔：又到 9 点钟 开始上课男仔：直到尾分钟 先着校服 

阿朗：未训醒 仲系张床 净露出个样（众人：牙都未刷～） 

 

轩少：技巧真高超 边一个及我昊仔：动态 Profile Pic 先最实用 

男仔：食早餐 打下机 老师都唔知道（汶汶：咁样都得架咩） 

 

阿聪：日日对住个 Mon 全然不太投入阿朗：同学久久不见 生疏不得了 

阿聪阿朗：课业又唔识做 （轩少：迟啲先再做啦） 

 

众人：㩒下手机 开始直播仲有我最爱 新买玩具 Zoom 堂 非常 的忙没法管 STUDY, PRESSURE, 
NO MORE! 
 

又再 ZOOM ZOOM ZOOM ZOOM 多乐趣 

在我家开心 压力担忧粉碎 

Zoom 堂 非常 的忙 

没法管 STUDY, PRESSURE, NO MORE! 

 

又再 ZOOM ZOOM ZOOM ZOOM 多乐趣 

其实我最怕 放弃现状 

阿朗：想 Hea （众人：想 Hea）阿朗：想训（众人：想训）上网课最自由喇 

（音乐完，昊仔及轩少继续打机。） 

 

老师 VO ：今堂上到黎呢度，我有个好消息比大家，完咗个假期，我哋就开始恢复正常上课喇！ 

 

众同学 ：下！ 
 
阿聪 ： 死啦！仲有好多功课未做添！ 

 
阿朗 ： 咁耐冇见，啲同学会唔会唔理我㗎？

汶汶 ： 好彩仲需要继续戴口罩⋯⋯ 

昊仔 ：（打机中）轩少！对面狙击紧我地啊！

轩少 ：（打机中）帮紧你帮紧你！ 

老师 VO ：为咗帮助你哋早啲适应校园生活，我想邀请你哋听日返学校帮手完成壁画， 记得带齐

用具，唔好迟到呀！ 

众同学 ：知道！ 
 
老师 VO ：听日见！拜拜！ 

 
轩少 ：（打机中）拜拜⋯⋯今次仲唔赢？！（突然停下）咩话？听日见？ 

昊仔 ：（打机中）做乜停呀？我哋输咗喇！ 

轩少 ：老师话听日见喎⋯⋯

昊仔 ：发生咩事呀？ 

 
(灯转，第一场完。) 

第二场 壁画危机 
 
（灯转，学校操场上，阿朗、轩少、昊仔、阿聪及汶汶在台中倾谈。） 

 

阿聪 ：好耐冇见喇，终于可以返学喇！ 

轩少 ：阿聪，乜你好钟意返学咩？ 
 
汶汶 ：阿聪应该都系同我一样，好挂住大家，阿朗，你话系唔系啊？

阿朗 ：（尴尬地）呃⋯⋯我去做壁画先啦！ 

（阿聪汶汶感到奇怪地对望。） 
 
轩少 ： 你哋啲高材生梗系钟意返学啦！我就想留喺屋企喇， 日日可以打，寻日差少少就打

爆机啦！ 

昊仔 ：轩少，趁老师唔系到，打埋铺机先算啦！

轩少 ：我一早就想咁啦！（与昊仔离开） 

汶汶 ：喂！等阵先我地唔系要做壁画…咩？咁点啊，佢哋就咁走咗去… 

阿聪 ：唉，算啦，都要照做架，而且阿朗画画咁好，一定无问题既！你话系唔系呀，阿朗？ 

阿朗 ：（细声）呃…呃…嗯 

（阿聪略显奇怪，汶汶打圆场。） 
 
汶汶 ：好喇，唔好讲咁多住喇，我地开始画画先啦。 

 
（众同学默默地画壁画，一段时间后。） 

 
阿聪 ：终于画左大半啦！有人一齐做就系快好多！

众同学   ：无错呀！ 

阿聪 ：不如阵间一齐食 Tea，慰劳下自己啦！

汶汶 ： 唔好啦，我怕疫情啊！ 

阿聪        ： 而家疫情好返好多啦，我哋好似好耐冇一齐食野喇，系咪呀阿朗？

阿朗 ： 呃…画完幅画先啦！ 

阿聪 ： 好啦好啦…(去检查颜料)啲颜料就嚟用晒喇，边个负责买新既颜料㗎？ 

阿朗  ： (自责地)哎呀！今朝太早起身，我漏咗系屋企添。视艺室好似仲有，我去拎啦！ 

阿聪 ： 唔好，呢度你冇咗你搞唔掂啊，叫其他同学帮手啦！ 
 
（阿聪和汶汶在寻找可以帮手的对象。） 

 
汶汶 ：昊仔、轩少，你地两个仲系个度打机？唔驶做啊宜家？

阿聪 ：我地做左成个钟喇，你地再唔做我地就同 Miss 讲！ 

轩少 ：知啦！帮紧你帮紧你。 
 
（一边打机一边行去壁画。） 

 
阿聪 ：快啲帮手去是艺术室拎颜料！

昊仔 ：喂轩少！有人偷袭我地啊！ 

轩少 ：哇！呢铺唔输得架！ 

轩少 ：YEAH！我赢咗喇！ 
 
（轩少激动起来，身体不小心失去平行，本能反应抓住默默画画中既阿朗，令阿朗失去平行，令壁

画被手中的颜料破坏了。） 

阿聪  ：轩少！小心撞到阿朗呀！

阿朗 ：弊喇！幅壁画呀！ 

（众同学看到壁画，都议论纷纷。）

众同学 ：哗！咩事呀？ 

同学 1 ：点解幅壁画搞成咁慨？ 
 
阿朗 ：一日都系我，我唔小心撞到，所以就⋯⋯

众同学 ：点算呀？ 

